
				এই পাতাটির মুদ্রণ সংশোধন করা প্রয়োজন। 
রমা-হারা মোহন Qの"
কর্মচারীটি দ্রুতপদে প্রস্থান করিল। মোহন কিছু সময় পায়চারি করিয়া ফিরিয়া ধীরে ধীরে ষ্টেশন হইতে বাহির হইয়া পড়িল এবং অনির্দিষ্ট গতিতে চলিতে লাগিল।
সহসা মোহনের মুখ আলোকিত হইয়া উঠিল। সে মনে মনে উল্লসিত হইয়া কহিল, “হয়েছে, যদি কোন সংবাদ পাই, তবে এই পথে।”
মোহন একটি চলন্ত-ট্যাক্সি থামাইয়া আরোহণ করিল এবং টেলিগ্রাম অফিসে যাইবার জন্য আদেশ দিল ।
অল্পসময় পরে তার অফিসে উপস্থিত হইয়া মোহন জরুরী তার-বিভাগে গমন করিয়া, কাউন্টারে উপবিষ্ট কেরানীকে কহিল, “মিঃ হাজরার নামে কোন তার আছে?”
“কোথা থেকে আসছে?” তার-বাবু জিজ্ঞাসা করিল। “কলকাতা থেকে। রায় এন্ড রায় পাঠাচ্ছেন।” মোহন আগ্রহ চাপিয়া সংযত স্বরে কহিল।
তার-বাবু যথারীতি অনুসন্ধান করিয়া ঘাড় নাড়িয়া কহিল, “না, স্যার, কোন তার নেই।”
মোহন বিষগ্ন মুখে কহিল, “কিম্বা অন্য কোন নামে রায় এন্ড রায় পাঠাচ্ছেন এমন কোন তার আছে কি?”
কেরানী দৃঢ় ভাবে মাথা নাড়িয়া কহিল, “অমন প্রশ্নের উত্তর দেওয়া নিষিদ্ধ স্যার।” মোহন তাহা জানিত। সুতরাং আর কোন প্রশ্ন না করিয়া সে তিক্ত মনে বাহিরে আসিল ও ট্যাক্সিতে আরোহণ করিয়া কহিল, “যাও।”
মোহন বিরক্ত কষ্ঠে কহিল, “পুলিস অফিস মে যাও।” ট্যাক্সি ছুটিল। মোহন নীরবে বসিয়া চিন্তা করিতে লাগিল। তাহার মুখ দেখিয়া অনুমান করা শক্ত যে, সে ট্যাক্সিকে যে গন্তব্য-স্থানে যাইতে আদেশ করিল, তাহার অর্থ সে আদৌ জ্ঞাত আছে কি না!
ট্যাক্সি পুলিস-অফিসে উপস্থিত হইলে, মোহন ট্যাক্সি হইতে অবতরণ করিয়া কুষ্ঠাহীন পদে উন্নত মস্তকে অফিস-কক্ষের নিকট গিয়া একজন সার্জেন্টকে কহিল, মিঃ হ্যারিসনের সঙ্গে দেখা করতে চাই। তিনি আছেন ?” ക്
সাজেন্ট কহিল, “আছেন। আপনি কে ? কার্ড দিন ১১ মোহন তার কোটের পকেট বৃথা অনুসন্ধান করিয়া কহিল, “দুঃখিত, ভুলে ফেলে এসেছি। একটা শ্লিপ পাওয়া যাবে ?”
সার্জেন্ট প্রদত্ত শ্লিপে মোহন “মিঃ এইচ ব্যানাজী” লিখিয়া ভিতরে পাঠাইয়া দিল এবং
মোহন দৃঢ় মুখে পুলিস-সুপারের কক্ষে প্রবেশ করিল। এলাহাবাদের পুলিস-সুপার মিঃ হ্যারিসন সসন্ত্রমে হস্ত প্রসারিত করিয়া উঠিয়া দাঁড়াইলেন এবং মোহনের সহিত সাগ্রহে করমর্দন করিয়া কহিলেন, “হ্যালো মিঃ ব্যানাজী ? হঠাৎ যে এখানে ?”
মোহন হাসি মুখে কহিল, “নিছক কৌতুহলের বসে এসেছি, মিঃ হ্যারিসন। আশা করি, আপনি সফলতা অর্জন করেছেন।” -l. م=

